
«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

	1. [bookmark: _Hlk181605730]ՀՀ տարածքային կառավարման և ենթակառուցվածքների նախարարություն 
	19.02.2025

	
	   № ԴԽ/15.2/5754-2025

	[bookmark: _Hlk167282525]Հայտնում ենք, որ Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի /այսուհետ՝ Նախագիծ/ վերաբերյալ ՀՀ տարածքային կառավարման և ենթակառուցվածքների նախարարությունն առարկություն և առաջարկություն չունի։
Միաժամանակ հայտնում ենք, որ Նախագիծը ներկայացվել է ՀՀ մարզպետների քննարկմանը և առաջարկություն ու դիտողություն ստանալու դեպքում լրացուցիչ կներկայացնենք։

	                                    Ընդունվել է։


	2․ ՀՀ կենտրոնական բանկ
	21.02.2025

	
	N 15.1-07/125-25

	Հայտնում ենք Ձեզ, որ «Հայաստանի Հանրապետության կառավարության 2019 թվականի հոկտեմբերի 24-ի թիվ 1485-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:

	Ընդունվել է։

	[bookmark: _Hlk192510992]              3. ՀՀ արդարադատության նախարարություն
            
	26.02.2025

	
	N /27.2/8216-2025

	«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է։

	4. ՀՀ ֆինանսների նախարարություն

	27.02.2025

	
	№ 01/9/4041-2025

	Ձեր 17.02.2025թ. թիվ 01/3078-2025 գրությամբ ներկայացված՝ «Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 2025թ. գյուղատնտեսական տարվա համար ապահովագրավճարի սուբսիդավորումն ամբողջությամբ իրականացնել Կառավարության միջոցների հաշվին և գյուղատնտեսության ոլորտի տնտեսավարողներին տրամադրել ապահովագրության պայմանագրով նախատեսված ապահովագրավճարի մինչև 80 (ներառյալ) տոկոսի չափով սուբսիդավորում (նախապես որոշված 50-65%-ի փոխարեն)։ Միաժամանակ 2025թ. գյուղատնտեսական տարվա համար առաջարկվում է նաև պետության աջակություն ոչ միայն տնտեսավարողների ապահովագրավճարների սուբսիդավորման հարցում, այլ նաև ապահովագրական ընկերություններին՝ մասնավորապես 2025թ. համար գործակալության անդամ յուրաքանչյուր ապահովագրական ընկերության փոխհատուցել նաև վերջինիս կողմից ընդհանուր հավաքագրած ապահովագրավճարի հանրագումարի 200 տոկոսի չափը գերազանցող, տնտեսավարողներին փոխհատուցված ապահովագրական հատուցումների գումարը։
Առաջարկվող փոփոխության մասով նշենք, որ ՀՀ վարչապետի կողմից Էկոնոմիկայի նախարարությունում 21.12.2024թ. անցկացված խորհրդակցության (N Վ/202-2023 արձանագրություն) արձանագրության 3-րդ կետի 1.14 ենթակետով Էկոնոմիկայի նախարարին հանձնարարվել էր ձեռնարկել քայլեր գյուղատնտեսության ոլորտում ապահովագրական համակարգի խնդիրները լուծելու ուղղությամբ՝ գույքագրելով բոլոր առաջարկները և բացառման սկզբունքով առաջնորդվելով՝ լավարկել ներդրված համակարգը: Միաժամանակ էկոնոմիկայի նախարարության կողմից շրջանառվել էր նախագիծ, որով առաջարկվում էր «Հայաստանի Հանրապետության և Վերականգնման վարկերի բանկի միջև 2017թ. դեկտեմբերի 18-ին ստորագրված և 2018թ. փետրվարի 6-ին փոփոխված «Գյուղատնտեսական ապահովագրության սխեմայի աջակցման ծրագիր» ֆինանսավորման համաձայնագրում կատարել փոփոխություն և համաձայնագրով սահմանված ապահովագրավճարների սուբսիդավորումը ֆինանսավորելու համար հատկացված ֆինանսական օժանդակության գումարից 500.0 հազ. եվրո տրամադրել՝ ապահովագրության գործընթացի խորհրդատվական և տեխնիկական աջակցության նպատակով։ Վերջինիս վերաբերյալ 02.12.2024թ. կայացած ֆինանսատնտեսական նախարարական կոմիտեի նիստի NԿԱ/368-2024 արձանագրության 4-րդ կետով տրվել բացասական դիրքորոշում՝ հաշվի առնելով Փոխվարչապետ Մհեր Գրիգորյանի դիտարկումն առ այն, որ վերաբաշխում կատարելու հարցը հնարավոր կլինի քննարկել միայն Վարչապետի մոտ Կենտրոնական բանկի կողմից ներկայացվելիք նոր մոդելը քննարկելուց հետո։
Հաշվի առնելով, որ Ծրագրի մասնակից հանդիսանում է նաև KfW (Ծրագրի շարունակականության վերաբերյալ վերջինի համաձայնությունն առկա չէ), կարծում ենք որ առաջարկվող լուծումները կարճաժամկետ են և գնահատված չեն համակարգային լուծման տարբերակները: Ուստի կարևորում ենք նաև փոխհատուցման վերոնշյալ մեխանիզմին աջակցման վերաբերյալ KfW-ի կողմից հավաստումների ստացումը:
Միաժամանակ հայտնում ենք, որ գյուղատնտեսությունում տնտեսավարողներին տրամադրվող ապահովագրավճարի փոխհատուցման շեմի բարձրացումը կհանգեցնի 2025թ. պետական բյուջեից լրացուցիչ միջոցների հատկացման անհրաժեշտության, քանի որ ՀՀ պետական բյուջեում վերոնշյալ միջոցառման շրջանակներում միջոցներն ի սկզբանե նախատեսվել են 50-65%-ի սահմաններում փոխհատուցման պայմանով, որն ըստ KFW-ի հետ կնքված դրամաշնորհային համաձայնագրի պետք է իրականացվեր 50/50 համամասնությամբ: 
	Նշենք նաև, որ նախագծի հիմնավորման համաձայն՝ նախագծի ընդունման կապակցությամբ պետական բյուջեում լրացուցիչ ծախս չի նախատեսվում: Այդ կապակցությամբ հայտնում ենք, որ ՀՀ 2025թ. պետական բյուջեով վերոնշյալ միջոցառման շրջանակներում նախատեսվել է 1.4 մլրդ դրամ որի 50%-ը KFW-ի միջոցների ներգրավմամբ: Հետևաբար լրացուցիչ պարզաբանման կարիք ունեն, նախագծով առաջարկվող վերոնշյալ մեխանիզմները միայն պետական բյուջեի միջոցներից իրականացնելու պարագայում՝ պետական բյուջեից լրացուցիչ միջոցների ներգրավվման բացակայության հանգամանքները:
Բացի այդ Նախագծի 2-րդ կետով սահմանվում է, որ սույն որոշմամբ հատկացվող ֆինանսական միջոցների վրա չի տարածվում ՀՀ կառավարության 24.12.2003թ. «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» որոշման գործողությունը, որի մասով բացահայտված չէ, թե ՀՀ կառավարության հիշյալ որոշման որ դրույթներն են խոչնդոտ հանդիսանում:
	
























































Մասամբ է ընդունվել։
Նախագծի հիմնավորման մեջ նշվել է ստեղծված այն իրավիճակը և խնդիրները, որոնց պատճառով մշակվել է նախագիծը, և որի նպատակն է 2025 թվականի գյուղատնտեսական տարվա համար ապահովել Գյուղատնտեսության ոլորտում ապահովագրական համակարգի ներդրման փորձնական ծրագրի իրականացումը։ Միաժամանակ պետք է հաշվի առնել, որ նախագծով 2025 թվականի գյուղատնտեսական տարվա համար ապահովագրավճարի սուբսիդավորումը և ապահովագրական ընկերություններին ապահովագրական հատուցումների որոշակի շեմը գերազանցելու դեպքում աջակցության տրամադրումը ամբողջությամբ կիրականացվի Կառավարության միջոցների հաշվին։ KFW-ն աշխատանքային կարգով ներկայացրել է իր դիտարկումները՝ ծրագրի շրջանակում ապահովագրավճարի սուբսիդավորման համար գումար չտրամադրելու վերաբերյալ։


Մասամբ է ընդունվել։
Հաշվի առնելով 2024 թվականի գյուղատնտեսական տարվա համար միջոցառման գծով գրանցված արդյունքները, գտնում ենք, որ 2025 թվականի պետական բյուջեով Կառավարության կողմից հատկացված միջոցները կբավարարեն ծրագրի իրականացմանը, և արդյունքներից ելնելով, անհրաժեշտությամբ պայմանավորված կներկայացվեն համապատասխան առաջարկություններ։



                              Մասամբ է ընդունվել։
  Սույն թվականի փետրվարի 13-ին ՀՀ ֆինանսների նախարարությունում տեղի ունեցած հանդիպման ժամանակ՝ Էկոնոմիկայի նախարարության ներկայացուցիչները մանրամասն ներկայացրել են ՀՀ կառավարության 24․12․2003 թ․ N 1937-Ն որոշման (այսուհետ՝ որոշում) այն դրույթները, որոնք համատեղելի չեն պետական աջակցության ծրագրերի իրականացման դեպքում։ Մասնավորապես, ի թիվս որոշմամբ հաստատված կարգի այլ դրույթների, կարգի 8․1-ին կետի պահանջի հիման վրա հաստատված հանձման-ընդունման ակտը հնարավոր չէ կիրառել պետական աջակցության ծրագրի դեպքում։ Ելնելով խնդրի առկայությունից Ֆինանսների նախարարության ներկայացուցիչների հետ քննարկվել են հնարավոր հետագա կարգավորումներ տալու վերաբերյալ առաջարկություններ։
 


	              5. Ֆինանսատնտեսական նախարարական կոմիտեի նիստ            
	10.03.2025

	
	

	Նախագիծը լրամշակել՝  համաձայնեցնելով ՀՀ ֆինանսների նախարարության հետ։
	Ընդունվել է։

	                 6. ՀՀ վարչապետի աշխատակազմի իրավաբանական վարչություն
	                 11.03.2025

	
	

	1. [bookmark: _Hlk192582258]Նախագծի 2-րդ կետով սահմանվում է, որ սույն որոշմամբ հատկացվող ֆինանսական միջոցների վրա չի տարածվում ՀՀ կառավարության 2003 թվականի դեկտեմբերի 24-ի N 1937-Ն որոշման գործողությունը, մինչդեռ, նման դրույթ ամրագրելը խնդրահարույց է, քանի որ վերջինս չի բխում «Նորմատիվ իրավական ակտերի մասին» ՀՀ օրենքի կարգավորումներից: 
	Ընդունվել է։
Նախագծից 2-րդ կետը հանվել է, հաշվի առնելով, որ ծրագիրը իրականացվում է միջազգային Ֆինանսական համաձայնագրի շրջանակում և ֆինանսավորման գործընթացը կատարվում է Ֆինանսական համաձայնագրի դրույթներին համապատասխան։

	2. Միևնույն ժամանակ, նախագծի նախաբանում նշված «Նորմատիվ իրավական ակտերի մասին» ՀՀ օրենքի հոդվածները ինքնին չեն կարող հիմք հանդիսանալ սույն նախագծի ընդունման համար: 
	Ընդունվել է։
Նախագծում կատարվել է լրացում։

	                 7. ՀՀ ֆինանսների նախարարություն
	                 12.03.2025

	
	                № 01/9/5633-2025

	Առաջարկում ենք Նախագծից հանել 2-րդ կետը (սահմանվում է սուբսիդիայի պայմանագրի շրջանակներում կազմակերպության և պայմանագիր կնքող պետական մարմնի միջև ստորագրվող հանձնման-ընդունման ակտին վերաբերվող դրույթների համար բացառություն), քանի որ Նախագծի հիմնավորումներից ակնհայտ չէ թե հիշյալ դրույթները ինչ բնույթի խոչնդոտ են հանդիսանում նախագծով առաջարկվող կարգավորումների համար կամ թողնել նախագծում այն պայմանով, որ կսահմանվի ապահովագրավճարի սուբսիդավորման արդյունքներն արձանագրող որևէ այլ ձևաչափ:

	Ընդունվել է։
Նախագծից 2-րդ կետը հանվել է, հաշվի առնելով, որ ծրագիրը իրականացվում է միջազգային ֆինանսական համաձայնագրի շրջանակում և ֆինանսավորման գործընթացը կատարվում է Ֆինանսական համաձայնագրի դրույթներին համապատասխան։






